
UUM ONLINE: Timbalan Naib Canselor (Penyelidikan dan Inovasi), Prof. Dr. Ayoib Che Ahmad telah menerima 
kunjungan hormat daripada delegasi Batticaloa Campus Sri Lanka (BCSL) di Balai Tamu, hari ini. 
 
Kedatangan Pengerusi BCSL, Hon. Dr. Mahamood Lebbe Alim Mohamed (M.L.A.M) Hizbullah, Gabenor Wilayah 
Timur yang juga Ahli Parlimen di Sri Lanka itu adalah bagi membincangkan tentang potensi jalinan kerjasama 
akademik antara Universiti Utara Malaysia (UUM) dan juga BCSL. 
 
Dalam pertemuan itu juga, kedua pihak bersetuju untuk menghantar latihan staf, mengadakan program jangka 
pendek dan program Neuro Linguistic Programming (NLP). 
 
Selain itu, turut diadakan majlis menandatangani surat hasrat (LOI) yang ditandatangani Prof. Dr. Ayoib, mewakili 
Naib Canselor dan BCSL oleh Hon. Dr. M.L.A.M Hizbullah. 
 
Hadir sama Pengerusi dan juga Pengarah Urusan, BCSL, Ahamed Hiras Hizbullah; Pengurus Program dari Pusat Hal 
Ehwal dan Kerjasama Antarabangsa (CIAC), Prof. Madya Dr. Hisham Dzakiria dan pegawai kanan CIAC serta wakil 
dari beberapa pusat pengajian. 

